
« L o s r o j o - s e p a r a t i s t a s 
mienten. Fueron ellos quienes 
incendiaron Guernica. Noso-
tros respetamos Guernica, 
como respetamos todo lo es-
pañol»... Nork esan zituen 
behazunezko hitz ahalkegarri 
horiek? 

Jean Moulin aspaldian hil 
zen torturapean. Eta naziak aspaldi joan ziren 
Fraintziatik. Baina frantses erresistenteak eta 
Gestapo-koak ez dituzte Parisen, «bortxakeria» 
abstraktoaren biktima gisa, parekatu eta batera 
ohoratu. 

Hemen berriz, kolaborazionista hutsak «de-
mokrata» bataiatu dituzten herrialde zorigaiz-
toko honetan, besterik gertatzen da. 

Txabi Etxebarrieta ETAko militantea zen, 
eta Euskal Herria-rentzako Burujabetzaren eta 
Sozialismoaren alde eman zuen bizia. Euskal 
Herrian ez dago oraindik Burujabetzarik ez So-
zialismorik. Hain zuzen, bi helburu horien lor-
pena oztopatzen duten indar harmatu espainia-
rrek, ez dute alde egin, eta ez gutxiagorik ere. 

Pardiñes, berriz, Francoren zerbitzutako 
Guardia Civil-eko liberatua zen; eta organi-
zazio harmatu horren helburua espainiar Estatu 
batu eta kapitalistari eustea zen. Eta espainiar 
Estatu horixe hor dago, tinko; eta Guardia Ci-
vila ere bai, jaun eta jabe. 

Etxebarrieta eta Pardiñes parekatzea irain 
hutsa da. 

Areago, Txabik ondoko hau idatzi baitzuen 
bere eskuaz 1962ko irailaren 27an: «Conozco 
la casa del abuelo en el puerto de Lekeitio, y la 
de los Etxebarrieta es Ispaster, hoy ocupada 
por la Guardia Civil. ¡Gran Dios!»... 

Ez zekien Etxebarrieta gizarajoak hemengo 
autonomistek, hango inperialistekin eskuz esku, 
noraino eta zein lotsagabeki likistuko zuten 
bere oroitzapena. 

Zapalkuntzari eutsiz, biktimari bere egoeraz 
«ahaztea» proposatzen dion zapaltzaileari, nola 
esaten zaio euskaraz? Zer adierazten ote du 
«borrero» hitzak? 

N

Irakurleak ez daki (ez dakike, 
hobe) Komarno hiria non 
den. Buda-Pest-etik ez urruti, 
baina mugaz bestaldera, Ko-
marno da Eslobakia-ko mag-
gyar-tarren hiriburua. 

Hots, gaurtxe, urtarrilaren 
9 honetantxe, «manifa» ga-
rrantzitsua gertatuko da Ko-
marnon: Eslobakiako maggyartar hautetsi sepa-
ratistek, eskualdearen burujabetza aldarrika-
tuko omen dute, Eslobakiatik bereziz. 

1918z geroztik, Eslobakian 600.000 mag-
gyartar bizi dira: hizkuntzaz Hungariako hun-
gariarrak bezain maggyartar. Baina Esloba-
kiako %12 besterik ez dira; bertako «gu-
txiengoa». Eslobakiako «Matica Slovenska» 
mogimenduak («matitza» esan, otoi) oso susmo 
txarrez ikusten ditu erdi-eslobakiar horiek. Bra-
tislava beldur da beti paperez «nazio-kide» bitxi 
diren maggyartar horiek, ez ote duten Buda-
Pest aldera sobera begiratzen... Eta beroriek 
«eslobakiartzea» erabaki du. 

Lehenengo urratsa, nola ez, «armonización 
regional» delakoa: «probintzia berriak» antola-
tuko dira Eslobakian; eta prefektura «integra-
tzaile» berrietan, eslobakiarren artean sakaba-
natuta, maggyartarrak minoritario bihurtuko 
dira. Joan den abenduan, eta beti «errejioak ar 
monizatzeko» xede horretan, debekatu egin du 
Bratislavako gobernuak Komarno eskualdean 
neskatilak maggyar izenez bataiatzea: he-
mendik aurrera neska guzti-guztien izenak 
«—ova» letrez amaituko dira... 

Bide-seinaleetan ere, arau zehatzak eman 
ditu Vladimir Meciar-en gobernuak: mag-
gyartar gutxiengoa %20 baino gutxiago den es-
kualdeetan, panelak eslobakiera hutsez ipiniko 
dira. Eta gainerakoetan, panel «elebidunak» zi-
legi, bai. Baina, baina, beti ere baldintza hau 
beteko duten ber: hungarierazko eraskin itsusi 
nori, eslobakierazko izenaren itzulpen hutsa 
izatea. Eslobakiako hungariarrak aspertuta 
daude. Eta Auto-Determinazioaren izenean, 
Eslobakiarekiko loturak eten, eta beren gain 
jartzea erabaki bide dute. 

Baina honek sekulako ikara piztu omen du 
Beograd-eko eta Bucuresti-ko kantzilergoetan. 
Zeren-eta Eslobakiako maggyartarrek hori lor-
tzen badute, zer pentsatuko ote dute Voivodina 
eta Transylvaniako hungariarrek? Eta zertan 
geldituko ote dira azkenean Estatu Sakro-Sain-
duen muga Sakro-Sainduak? 

Sasi-konponketak 
TXILLARDEGI / Hizkuntzalari eta idazlea 

Bilera izkutuak hemen, bilera 
Erdi-izkutuak han. Bidaiak 
Santo Dorningora. Zurrumu-
rruak. «Algo se mueve»... 
«Post-nacionalismoa»... 

Baina ezer «mogitzen» al 
da benetan? 

«Que ETA deje de matar, y 
todo arreglado». Maroñoko 
elkarketa arrakasta izan da, Maroñoko elkar-
keta porrota izan da... Helburua bakea baita 
(edo-ta, askoren ustez, «La paz», «una paz defi-
nitiva entre españoles»)... 

Hots, honetaraz gero, eta txokolate hori 
areago loditu baino lehenago: zeren gainean 
eraikitzen da bakea? 

Bakea justiziaren gainean eraikitzen da. Jus-
tiziaren gainean erakikitzen ez den «paz» horri, 
kanposantutako isiltasuna deritzo. Eta kanpo-
santu-isil oso horri, ez dagokio bakea; herioa 
baizik. 

Euskal Herriko seme-alaba asko ez gara es-
pañol senditzen, Murciakoak frantses senditzen 
ez diren bezalaxe. Espainiak daukan projek-
tuak, orma baino hotzago uzten gaitu. Espai-
niak eta Fraintziak oso oroitzapen txarrak utzi 
dituzte gugan: zapalketa-oroitzapenak preseski. 
Ez dugu espainiar izan nahi (frantses ere ez). 
Euskaldunok herri bat osatzen dugu, estonia-
rrek edo hungariarrek herri bana osatzen duten 
bezala. Gure Aberri bakarra, Euskal Herria da. 
Geure burua geuk nahi dugu gobernatu, suezia-
rrek eta eslobeniarrek gobernatu nahi duten be-
zalaxe. 

Beste edozein herrik bezala, guk ere Auto-
Determinatzeko eskubidea dugu. Eta Auto-De-
terminazio prozesu horretan, guk, abertzaleok, 
askatasuna nahi dugu: Estoniak eta Eslobeniak 
bezalaxe. 

Nazio-arazo klasiko hau, konpondu gabe 
dago. ETA, konpondu gabe dagoen problema 
horren ondorioa da, eta ez kausa. 

Honi ez-ikusia egingo zaion artean, jai. Bi-
daia eta bilera guztiak, alferrik. 

«Es que no nos dan las trans-
ferencias... Es que tras 15 
años de auto-gobierno vas-
congado-estatutario, se-
guimos sin recibir cincuenta 
transferencias... Todo iba 
perfectamente, pero las trans-
ferencias... Las transferen-
cias...» 

Baina, jaun-andereok: zertan gara? Ongi 
goaz, ala gaizki? Estatutuaren barruan ere bai, 
gaizki? 

Eta orain ez da mementua zuek geroaz hitz 
egiteko. Guk, sistema autonomiko horretatik at 
gelditu garenok, eskubidea dugu egingo genu-
keenaz hitz egiteko. 

Zuek, autonomi sistema bikun hau bedein-
katu, bazkatu, mantendu, eta uxtiatu duzuenok, 
zuek ez duzue orain, hauteskunde usaina he-
datua denean, egingo zenuketenaz hitz egiteko 
eskubiderik. 

Zuekin, PNV-PSOE-rekin preseski, aztergai 
bakarra hau da: zer egin duzue? Zer egin du 
Ajuria-Eneko «Pacto» famatu horrek? Zer egin 
duzue lau urte honetan? Zer egin duzue ha-
malau urte honetan? Hauxe da mintzagai fun-
tsezko bakarra. 

Zozoek ez bestek entzun ditzakete orain zuen 
sermoiak; eta horietxek bakarrik zuen arteko 
liskarretan sinetsi. Zozoa ez den euskaldunak 
ezin dezake ezertxo ere sinets. Nork bedeinkatu 
du gure industriaren likidazioa? Nork errega-
latu dio PSOEri Donostiako Udaletxea? Zer 
gertatu zen Gipuzkoako Diputazioan? Nor 
saiatu da "Egunkaria" gupidarik gabe itotzen? 
Nork frenatu du Auto-Determinazioaren aldeko 
mogimendua? Nork mehatxatu du «azak jan be-
harraz» abertzaletasunari eutsiz gero? Nork ba-
natu du piperpotoa barra-barra, eta batera iku-
rrina behin eta berriz eraatxi? 

«Transferencia» famatuena, montaje hutsa 
da. 

Puska ezazue Ajuria-Eneko Ituna, eta si-
nesten hasiko gara. 

Ikastoletatik 
euskaltegietara 

TXILLARDEGI / Hizkuntzalaria eta idazlea 

Segurutzat ematen da gertaki-
zuna: datorren astean hetsiko 
ditu Eusko Jaurlaritzak Bas-
kongadetako hiru hiri-euskal-
tegiak eta Hondarribiko bar-
netegia. Guztira 60 bat ira-
kasle kalera. 

Garaikoetxeak sortu zuen 
HABE erakundea orain dela 
hamar urte, Legea (29/1983 ezaugarrikoa) 
1983ko azaroaren 25ekoa da; eta ondoren zen-
bait dekretu berezik zehaztu dute. 

Askoren ustez AEKri lekua kentzeko anto-
latu zen HABE; «Cursillos de Verano» dela-
koak, UEUri funtsa kentzekotan sortu ziren be-
zalatsu. Jaurlaritzak «kontrolatutako» erakun-
deak nahi zituen; eta ez frankismoaren garaian. 
eta herriaren ekimenez, mamitutakorik. 

Baina bego hori horretan. 
29/1983ko Legeak hiritar hauek hartzen zi-

tuen HABEren helburu nagusitzat: funtziona-
riak, unibertsitariak, langileak, lanean hasi ga-
beko gazteak, etxekoandreak... Hauek guztiak 
euskaldundu eta alfabetatutzat eman al dai-
tezke? Baietz nekez erantzungo. Lan gaitza zai. 

HABEk, bestalde, sekulako liburutegia anto-
latu zuen (hau eta aldizkariak ez bide dira 
oraingoz kaltetuak izango); lan-tresna gisa. 

Bat-batean, dena sobera, itxura denez. 
HABEk bere lau irakats-guneak hestea erabaki 
du. Kitto. 

Baina, horrekin batera, euskalduntze eta al-
fabetatze-lanean sutsu ari den AEK erakundea 
itotzea erabakila dauka Jaurlaritzak, irakurleak 
ongi dakienez. 

Bestela esanda: ikastolak ere sobera zeuden! 
Nork esan dezake oraindik Jaurlaritza izene-

koak Euskal Herria eraiki nahi duenik? Ez zen-
tzua erabat galdua ez duen inork bederen. 



1994 OTSAILA . 21 ASTELEHENA 

EZKER ABERTZALEA ETA EUSKAL HERRIKO ETORKIZUNA 

EZ-BAIKA 

VOY a disentir ampliamente 
del pesimismo general im
perante: «el movimiento 
abertzale va mal», «esto 

está peor que nunca»... 
Quiero repetir una vez más que 

aquí no hay mayoría abertzale, ni la 
ha habido nunca. Lo que sí hay es 
un avance incontenible de la con
ciencia nacional, que nos llevará un 
día a la victoria; es decir, a la auto
determinación y a la independencia. 
Porque dentro de unos años, y por 
primera vez en la Historia, conse
guiremos una mayoría abertzale. 
Real. Y no sólo imaginada o so
ñada. 

Tenemos una idea radicalmente 
falsa del movimiento abertzale, que, 
obviamente, y tras varios amagos 
confusos (Txaho, Sagarminaga, u 
otros), nace con los hermanos 
Arana-Goiri, hace ahora un siglo. 

Muy pocos años después, como 
viene demostrando científicamente 
el historiador Lorenzo Espinosa, el 
PNV deja de ser un partido aber
tzale ya antes de Primo de Rivera 
(sotismo, etcétera). Recoge la llama 
separatista Gallastegi, que la con
creta en la organización «Jagi-Jagi», 
nacida frente al PNV. Hace ya 75 
años que el llamado «Partido Nacio
nalista Vasco» se opone sistemática
mente a los planteamientos aber-
tzales («Jagi-Jagi», grupo EKIN, 
ETA); y va del brazo permanente
mente, como buen partido regiona
lista y neo-carlista que es, con todos 
los partidos españoles, por anti-
vascos que sean, se titulen de dere
chas o de izquierdas. 

Lo que nos pasa hoy con el PNV 
no tiene nada de sorprendente. Lo 
único sorprendente es que sigamos 
sorprendiéndonos... Ya el propio 
Sabino echó marcha atrás, y fundó 
aquel célebre «partido vasco-españo-
lista» del que los jelkides prefieren 
no hablar. La tentación regionalista 
y anti-abertzale la vivió ya el mismí
simo Arana, en continuidad con 
todo el carlismo y el tradicionalismo 
español. 

Quiere esto decir que es hora de 
abandonar de una vez y para 
siempre esa mítica «mayoría aber
tzale". que nunca ha existido ni en el 

Más fuertes que nunca 
PNV. Lo que ha existido aquí es un 
hecho diferencial bruto, objetivo; 
flagrante mientras la lengua vasca 
ha sido una realidad sociológica. 

El sentimiento abertzale no ha pa
sado de ser un proyecto minoritario. 
Cosa que no ocurre en Catalunya, 
por ejemplo. No es ninguna casua
lidad la diferencia enorme que existe 
entre la burguesía catalana y la bur
guesía de apellido vasco. Por citar 
un ejemplo. 

Y por citar otro: hasta ahora 
mismo (e incluso hoy) sigue sin 
estar claro que la lengua sea el ele
mento esencial del pueblo vasco. 
Todavía hay gente que sigue di
ciendo que el euskera es un ele
mento «muy importante», pero «no 
esencial». Como si el respirar fuera 
algo muy importante para la salud, 
aunque no esencial... 

En el PNV el euskera nunca ha 
sido esencial para los jelkides. To-
ribio Altzaga terminó sus cursos en 
1936, cuando iba a empezar la 
guerra, con dos alumnos. Y en
tonces no había AEK, ni nada aná-

El «barco 
autonómico» 
es un barco 

que se hunde. 
Olvidémos

nos del 
«barco» y del 
PNV. Todo 
eso pasó, 

como pasó el 
carlismo 

logo. Pero el euskera no intere
saba. .. 

Así se comprende mejor la justifi
cación dada por aquel otro compo
nente de nuestra mayoría abertzale, 
residente en Bidarrai desde el final 
de la guerra y pertinaz erderómano, 
quien, contestando a una pregunta al 
respecto, declaraba que «viviendo en 
Francia» no había tenido oportu
nidad de aprender la lengua. 

Antes de la guerra, el PNV (que 
era ya un partido regionalista neo-
carlista) nunca fue mayoritario, ni 
siquiera en Bizkaia. Sus masivas 
concentraciones folklóricas falsean 
totalmente la realidad social que se 
escondía tras la vestimenta. En 
cuanto al Ejército vasco, no fue el 
PNV quien declaró la guerra a 
Franco; sino justamente lo con
trario. La fallida operación Orgaz 
tenía signo exactamente opuesto. El 
PNV era derechoso, eso sí. 

Conocimos a Telesforo y a alguno 
más en el PNV; y nos equivocamos. 
Yo el primero. Creímos que el PNV 
era un grupo rnayoritariamente aber
tzale. No era así. La mejor prueba 

fue la propia expulsión de Monzón 
en 1977, en plena «transición». 

Tras el surgimiento de la iz
quierda abertzale, la podredumbre 
sin precedentes del tinglado autonó
mico, la entrada masiva de reaccio
narios españolistas de todo pelaje en 
la dirección, la propia escisión de 
EA, etcétera, han hecho del PNV un 
partido irrecuperable. Seguir ha
blando del PNV como de un «par
tido abertzale» es irracional. Y 
contar con él para revitalizar el mo
vimiento independentista es simple
mente estúpido e impresentable. 

Las cosas, por consiguiente, no 
van mal; sino que van bien, pero sa
limos de un agujero gigantesco y 
secular. 

Hay que tener la valentía intelec
tual y política suficientes para partir 
de este hecho. El «barco autonó
mico», al que ya he hecho alusión en 
otras ocasiones, es un barco que se 
hunde. Atutxa y Buesa no están ahí 
por casualidad. Ni mandan como 
mandan por puro e inexplicable 
azar. Mandan porque el "Pacto» es 
eso. 

El «Bloque» ha intentado podrirlo 
todo, y ha creado un hálito pesti
lente en todo lo que controla. La 
economía vasca está hundida literal
mente, como bien sabe y constata el 
lector día a día. 

Una vez más, olvidémosnos del 
«barco» y del PNV. Todo eso pasó, 
como pasó el carlismo. Los movi
mientos pro-euskera son hoy más vi
gorosos que nunca. El movimiento 
abertzale es hoy más fuerte que 
nunca en Euskadi-Norte. Dentro de 
HB, y a pesar de las críticas obli
gadas en varios aspectos, el 
proyecto abertzale jamás ha sido 
más potente; las alienaciones iz-
quierdosas están de capa caída, afor
tunadamente. El sindicalismo aber
tzale marca la pauta de lo que debe
rían hacer los grupos políticos y 
culturales. 

Yo veo muchas razones para sen
tirnos optimistas. El problema no 
está resuelto. Evidentemente. Pero 
jamás hemos sido tan fuertes como 
ahora. 

P

GUTUNAK 

De un Sabindarra a 
Txillardegi 
Sin el menor ánimo de polémica, 
amistosa pero severamente salgo al 
paso de algunas desorientadoras 
afirmaciones de Txillardegi 
publicadas en ese diario el pasado 
día 21. Razón de espacio me obliga 
a extractar y abreviar. «Ya el 
propio Sabino echó marcha 
atrás...». Primero, no es verdad; 

y además solo sirve para sembrar 
mayor confusión entre patriotas de 
distintas sensibilidades. Tiempo 
tuvo Sabino, de haber tenido 
voluntad firme en el cambio, de 
haberlo realizado, a sabiendas de 
que hubiera sido masivamente 
seguido por el pueblo y muchos 
otros que se hubiesen adherido. 
Pero Sabino fue, como no podía 
ser de otra manera, fiel hasta la 
muerte a su propio principio: 
Euskotarren aberria, Euskadi da!. 
«Recoge la llama Gallastegi que la 
concreta en la organización Jagi-
jagi...». ¡Qué fueron Elias 
Gallastegi y todos los jagistas más 
que sabinianos hasta la médula, 
dispuestos al sacrificio por la 
libertad de Euskal Herria? Sabino 
inspiró ilusión y esperanza a este 
pueblo, en las circunstancias más 
dramáticas que se le pueden 

presentar y, los que hoy seguimos 
en lucha y los que mañana nos 
sucedan, todos, no importan las 
tendencias, le debemos profundo 
respeto y admiración a su enorme 
sacrificio, entrega y lealtad a la 
patria vasca. Otra cosa sería 
ingratitud. Aprovecho la 
oportunidad para saludar a los 
supervivientes del Jagi, 
especialmente a Trifón Etxebarria 
Ibarra, (Etarte). 
José Miguel URBISTONDO (Irun) 

Hurrengoaren zai 
TXILLARDEGI / Hizkuntzalari eta idazlea 

Euskaltzaleok, behin eta be-
rriz aginteak kolpaturik, ohitu 
ere egin garela esan liteke. 
Bai Madrileko, bai Pariseko, 
bai Gasteiz eta Iruñeko go-
bernuek eta sasi-gobernuek, 
etengabe gogorazten digute 
umezurtz gaudela. 

AEKrekiko jokabide lotsa-
garriak erakutsi du garbi «Jaurlaritza» izeneko 
Delegazio española zer den. Ondoren (eta hau 
hitsa ez balitz, barragarri ere balitzateke) HA-
BEren amaia ikusten ari gara, beti ere gure 
«jaurlari»en eskutik. 

Belokiren hilortzaren ondoren, "Egun-
karia"-ren kontrako itoketa azkengabea ikusten 
dugu egunero (oraingoz huts egina, beharrik!). 

Ikastolen mugimendu miresgarriak, españo-
listak eta bertako super-ezkerkoiek eratutako 
alianza sakratuak zafraturik, koloka jarri du 
urte eta ahalegin askoren eraikuntza. Soluzioa, 
esaten digutenez, marko españolaren barruan 
dago: bai politikan, bai irakaskuntzan (!!). 

Eta hurrengo kolpea zein izango den bada-
kigu: D-ereduaren likidazioa. Buesa euskaltzale 
gartsua loriatuta itzuli da Quebec-tik, omen. 
Eta Paulo Saindua Damaskotik itzultzean beza-
laxe argiturik, han iragarri du: «hay que acabar 
de una jodida vez con ese modelo D; que no es 
sino una ikastola disfrazada. De eso me en-
cargo yo; con el apoyo indefectible, como 
siempre, de esos buenos españoles que se 
llaman Arregui, Ardanza y Mario». Bai horixe! 

Hemen. «todos juntos, todos juntos en 
unión»... Eta gero, «gehiengo demokratikoa» 
dela eta, putzura. (Putzura gu, ez berak). 

«Todos en bilingüe» (baina Buesa ez); «lodos 
en regionalismo integrador» «los que no ha-
blamos vasco estamos discrimados, oprimidos, 
vejados, aplastados»... Eta abar, eta abar. 

Gizarajoak! 

Eslobakia askatuaz 
TXILLARDEGI / Hizkuntzalari eta idazlea 

Mercator Legegintza-Elkar-
teak bere 11. zenbakia za-
baldu du egun hauetan. Bes-
teak beste Eslobakia Aska-
tuaren Konstituzioa dakar. 

Eslobakiako Errepublika-
Konstituzio hori, Askatasu-
naren ondorioz legeztatua, 
1992ko irailaren 3koa da. 
«Fresko freskoa» da, beraz. Independentzia 
modan dago Europan. 

Eta Eslobakia Euskal Herriaren heinekoa da, 
handiagoa bada ere: 49.035 kilometro karratu; 
5.270.000 biztanle. Baina, jakina, beharbada 
Askatasunaren muga hiru milioi t'erdietan 
dago. Hauxe suerte txarra euskaldunona! (Eslo-
benia, Malta eta Islandia txikiagoak dira; eta 
urte hauetan askatu dira. Eta errespetua lortu 
dute. Baina tira. Hau ere azaldu dute, noski). 

Baina Eslobakiara itzuliz, Nazioaren Konsti-
tuzioak hau dio: «Eslobakiar Errepublikako 
hizkuntza ofiziala eslobakiera da» (6.1 Art.) Ez 
elebitasunik, ez txekierari edo hungarierari bu-
ruzko aipamenik, ez horrelakorik ezer. Nahiz 
eskualde batzutan (Komarno-koan, berebiziki) 
hungariera aspaldidanik sustraituta egon. 

1990eko urriaren 25eko Hizkuntz Legea bide 
beretik etorri zen: «Eslobakiar Errepublikako 
lurralde osoan eslobakiera da hizkuntza ofi-
ziala» (2. Art.). Estatuaren Agintaritza eta Es-
kualde-Istituzioak, eslobakieraz ariko dira nahi-
ta-ez («are obliged to use the official language 
in their activity, irakur dezakegu 3.1 Artiku-
luan). Gauza bera dokumentu guztiak (3.2 
Art), eta seinalizazio guztia, bide kale edo 
geografi izendapen (3.4 Art.). 

Eslobakia Askatuan eslobakiar abertzaleek 
agintzen dute. Eslobenia edo Estonia Aska-
tuetan bezala. 

Hemen nork agintzen duen? Ongi daki ira-
kurleak. 



DOMINGO 3 ABRIL 1994 

Pero si se ha 
muerto solo 

TXILLARDEGI / Hizkuntzalari eta idazlea 

Donostia. Martxoaren 30eko 
ordu bata da. Askatasunaren 
Etorbidean barrena, manifes-
tari multzo bat. Ez oso 
handia: ehundaka batzuk, 
itxuraz. Garrasika datoz, su-
minduta, ezintasunak garraz-
tuta. «Gora ETA Militarra» 
errepikatzen dute behin eta 
berriz. Atzetik, «ordenua» segurtatzeko non-
bait, Ertzaintzaren kotxe bat. Beste mordo bat 
Bulebarrean gelditu da, enkas. 

«Pues yo no entiendo», bota du emakume 
gazte batek ozenki, eta nornahik entzuteko mo-
duan. «Pero... si se ha muerto solo...». 

Igandean Aberri-Eguna ospatuko... 
Non ote zegoen gaztetxo hori Muguruza hil 

eta biharamonean? Hura ez baitzen «bera baka-
rrik» hil. Non ote Gurutze eta Galparsororen 
heriotzakoan? Non ote zegoen mujercita patxa-
roso hori euskal errefuxiatuak behin eta berriz 
akabatu zituztenean? 

Abertzale haiek ez ziren «beraiek bakarrik» 
hil. Baina abertzaleak ziren. Hortaz «están bien 
muertos». Gure artean horren españolista eta 
anti-abertzale nabarmenak egotea ez da batere 
berria. Arana-Goiri azaldu arte, gure herri 
osoak senditzen eta pentsatzen zuen horrela. 
Hego Euskal Herria Espainiako «Norte» de-
lakoa zen oso-osoki. 

Beraz emakumetxo horren zitalkerian, be-
rririk ez. Ausardia da berria. Orain dela urte 
batzuk, bost, hamar, emakumetxo horren kas-
takoak, isilik zeuden. 

Nork harrotu ditu? Zerk harropuztu ditu gure 
herriaren etsaiak? Hauxe de funtsezko galdera 
bakarra. 

Eta erantzunak ez du zalantzarako arraildu-
rarik batere uzten: PNVk eta PSOEk, traido-
reen partiduek eta inbasoreen komandanturek. 
Euskal Pétainek eta euskal Lavalek, eskuz 
esku. 

Baina egunsenti berria badator. Jose Mari 
Igarategi gizarajoak ez du ikusiko. Zoritxarrez. 
Bizi-lege gogorra da haziak sekula bere lan-
darea ezin ikustea. Bizia Euskal herriaren alde 
eskaini eta eman dutenek, ez dute inoiz amestu-
tako Aberri Askatua betetsiko. Horren ordez, 
traidoreen alderdia jasan behar izan dute hil 
arte, eta salduak oro trufaz ela algaraz. Patu 
hitsa, zinez. 

Baina igande honetan, Iruñean, sekula baino 
sutsuago eta ugariago joango gara abertzaleok. 
Ipartarrak eta Hegoarrak eskuz esku. Eta hel-
buru bakar batek elkarturik: Euskal Herriaren 
independentziak. 



DOMINGO 17 . ABRIL 1994 

Brzhnneg 
TXILLARDEGI / Hizkuntzalari eta idazlea 

Gaurkoan Breizh-ko azke-
neko berrien berri emango di-
zuet. Prentsaren bidez jakin 
dudanez, Breizh Autonomoan 
gaur egun argitaratzen den 
bretoinerazko kazeta bakarra, 
"Breizhkaria" izenekoa, oso 
egoera ekonomiko larritan 
dago. Brest-eko Gobernu Au-
tonomoaren laguntza izan beharrean, behaz-
topa, hankatraba eta ostiko galantak besterik ez 
du errezebitu agertu zenez geroztik. 

Are ulergaitzagoa da hori Breizh-en, beti-
danik, argitaratu izan diren egunkari, astekari, 
hilabetekari eta urtekari guztiak frantsesez argi-
taratu direla kontutan hartzen bada. 

Hots, oraingoz XXX deituko dugun alder-
diak, "Breizkariak" lortua zeukan diru-la-
guntza bakarra, bi milioitan murriztea erabaki 
du. Hori bakarrik ez: bretoineraz jokatzea era-
baki zuen "Brezonneg Amskaria" izeneko El-
karteari, 4,5 milioiko laguntza ezabatzea era-
baki du XXX alderdi horrek. Kontutan harru 
behar da, Breizh-ko udalak Louis XIV. "Roi-
Soleil" famatuak hala erabaki zuenez geroztik, 
udal, udalki eta udaloste guztiak frantsesez ari 
direla. Areago. Petainneg-en garaian eraikitako 
"Skol Brezonneg" sarea, bretoineraz ari den 
bakarra, Brest-eko Guvernamantak desegitea, 
dirugabetzea, debekatzea, iraintzea eta izorra-
tzea erabaki du XXX izeneko alderdiaren la-
guntzarekin. 

Oraindik ere besterik badago. Zeren 
Brest-eko Guvernamant Autonomoa puskatu, 
disolbarazi eta birrindu baitzuen XXX alderdi 
horrek orain dela bospasei urte. Zergatik ote? 
Guvernamant Autonomoan kide zeukan "Ar 
Vrenneg" alderdiak, Breizh-en Auto-Determi-
nazioaren aldeko kanpaña bultzatzen zuelako. 

Eta orain sospresa dator. Breizh Autono-
moan oso modan omen dagoen «Politik Ams-
zonneg» jokoa azkartu da egun hauetan. Milioi 
bat liberatako sari bat emango baitiote galdera 
hau asmatuko duenari: «XXX alderdi hori zer 
da: bretoindar abertzalea, ala anti-abertzalea?». 

Erantzuna datorren igandean. 



IIRITZIAI DOMINGO 1. ABRIL 1994 

14.000 
TXILLARDEGI / Hizkuntzalari eta idazlea 

ETBn entzun nuen lehengoan: 
euskal sukaldari famatu ho-
rietako batek (nor izan zen 
zehazteak ez du balio), pezta-
kopuru hori bota zuen . 
Alegia, ez dakit zein jate-
txetan bazkari bat eskaini 
omen zen lehengoan prezio 
horretan: 14.000 pezetatan, 

Zer nahi duzue? Euskaldun sukaldarion 
kontra inolako temarik ez izanik ere, Maia-
tzaren leko bezperan, eta gure herrian %25 
lanik gabe dagoen kinka honetan, eskandala-
garri iruditu zitzaidan. 

Egunero etxetik at bazkaltzen duen langile 
askok eta askok, menu arrunta besterik ez du 
jaten: 600, 800, 1.000 pezeta. Zertara datoz 
balentria horiek? 

Baina, gaur gaurkoz, oso gaizki ikusia dago 
gure artean drogatzea. Ardoa edanez zerrepel-
tzea eta mozkortzea, ez horren gaizki. Eta sa-
belzorroa etenean jartzeko moduan jatea, ongi. 
Egunero gogorazten digu telebistak. 

Hitz batez: triparen gurtzan bizi gara. Gilbor 
puztuak eta poker kiratsak: horra hor, itxura 
denez, herri honen azken lorpen kultural na-
gusia. 

Lehen bazuen joera horrek irakurketa mora-
laire nabarmenik: «herriak ase-ahala jan eta 
edan egingo dueno, larrua ezin jo». Gure ohi-
tura garbiyak, badakizue, ultzeraren truke, se-
guru. Eta ordena publikoa, seguruago. Panem 
et circenses hura. 

Ez zen hartara gizasemeen estetika sobera 
zaintzen. Gizona, gizenago, zerriago, eta hobe. 
Bertutea tinko. Emakumeen sexu-beharrak, 
malo; eta beraz gizasemeak itsustea, profilaxi 
ona. 

Ez omen da jadanik gauza bera. 
Baina 14.000 pezetako oturuntzen propa-

ganda horrek, ez digu esperantzarako zirrikitu 
zabalegirik uzten. 



DOMINGO 14 ENERO 1996 

Artsakh 
TXILLARDEGI / Hizkuntzalari eta idazlea 

1995ko prentsak ozta-ozta az-
pimarratu du gertakari hau. 
Lauzpabost urte honetan So-
vietar Batasuna zeneko lurral-
deetan, elkargainka pilatu 
baitira aldaketa garrantzi-
tsuak. 

Hots, «Artsakh» deitutako 
Estatu berri bat sortu da Kau-
kasoko mendialde garaian. Sortu baino, Auto-
nomi maila gaindituz, bere burua osoki askatu 
du; Latchin-go eskualdea eskatuz, Armenia-
rekin bat eginik bizitzeko xedea argi utzi badu 
ere. 

Stepanakert du hiriburutzat, 4.400 
km.karr.ditu, oso eskualde garaia eta mendi-
tsua da, eta 192.000 biztanle ditu (1989). Ge-
hiengoa (%75,9) armenieraz mintzo da; 
«hayeren»-ez , beraz. 

Kaukasoan, hitz batez, «bigarren Estatu ar-
meniarra» agerru da borroka armatu luze baten 
ondorioz. Azerbaidjanen zegoen eskualdeak, 
Armeniarekin batu nahi du; Armeniak 29.800 
km2. ditu, eta 3.293.000 biztanle (%89,7 ar-
menieraz mintzo). 

Baku-ko gobernuak, espero zitekeenez, ez du 
Errepublika berri honen ihesa onartu nahi. 
Baina «Mins-ko Batzordeak» (USA, Errusia, 
Alemania, Fraintzia, eta abar), Kaukasoko go-
rabehera azkengabeetan soluziobidea bilatu 
nahiz, aintzakotzat hartu bide du. 

Georgian bizi diren armeniarrak (480.000) 
eta Azerbaidjanen bizi direnak (570.000), geldi 
daude. Eta Estatu Batuetan orain dela hiru be-
launaldi bizi direnak ere bai (14 aldizkari arme-
nieraz, jatorrizko grafia eta guzti; Los Ange-
lesko hirian neure etxetik hurbil ezagutu nuen 
armeniar auzo hura lekuko). 

Turkiako Armeniaz, berriz, noiztenka hitz 
egiten da. Bakanka, hobe. 1915an, irakurleak 
badakikeenez, 800.000 armeniar «desagertu» 
ziren Turkian; munduak ezagutu dituen genozi-
diorik basatienetako batean. Geroztik, eta oro 
har, Turkian «armeniarrik ez». Omen. Ararat 
mendi sakratuko mazeletan ez da armenierarik 
entzuten! 

Baidirudi, hitz batez, «Artsakh Askatu-ko» 
jaiotzan badugula abertzaleok zertaz pozturik. 



DOMINGO 28 . ENERO 1996 

Mandilkeriak 
TXILLARDEGI / Hizkuntzalari eta idazlea 

Zhirinovsky errusiar chauvi-
nistak proposamen hau egin 
du berriki txetxeniarrek bahi-
tutako gatibuen arazoa kon-
pontzeko: Permomayskoye 
herriska «napalmeztatzea». 

Hots, Londresko "The Ob-
server" astekari famatuak 
egun hauetan jakinarazi 
duenez (1996-1-21; 17. orr.), gertakari horiei 
buruz Moskun burututako inkesta batek hau 
erakutsi du: % 40 ia-ia ados dela Zhirinovsky-
rekin. Areago: ehuneko handiago batek onetsi 
duela Daghestan-go hiritxoa militarki, eta arma 
guztiak baliatuz, erasotzea. 

Stalinen aginduz txetxeniarrek 1994an jasan-
dako galbario ikaragarria, aipatu ere ez. Joan 
den mendean kaukasiar herria menderatzekotan 
gertatutako sarraskiak oro, ahaztuta. Auto-De-
terminazioaren ukazio odoltsuaz, fitsik ez. Txe-
txeniar arazoa konpontzeko, «napalm» ugari. 
Zhirinovskyk proposatu, Yeltsinek bideratu, 
eta mundu «demokratikoa», isilik. 

Eta ohar bat: errusiar herriak, oro har, eta 
atzerritar inperialismoa tartean dagoen leku 
guztietan bezala, onartu egin du. Gure nazio-
eskubideak, oro har, Espainian eta Fraintzian, 
lasai asko ukatzen diren bezalaxe. 

Hitsa da. Baina gertakari hauek irakurketa 
bakarra dute: munduaren zatiketa bere horretan 
utzi behar da. Ez solidaritzarik, ez herri-esku-
biderik, ez ezkerrik, ez debrurik. 

Metropolien kontrako borrokan, zapaldutako 
herriak... bakarrik beti. Garaitu ez duteno, 
«paso» egiten du munduak. 

Garaitutakoan, berriz, aldatu egiten dira 
gauzak. Eta gaurko «mandilak», garaitzape-
naren ondorioz, «heroi» bihurtzen dira; eta pa-
liopean kantzillergoetan errezibitzen. 



Hamazazpi mila 
TXILLARDEGI / Hizkuntzalari eta idazlea 

Egun trinkoa atzokoa Lon-
dresen eta Irlandan. Otsai-
laren 10ean eten baitzuen 
IRAk hamazazpi hilabete 
luzez eskainitako menia. 

Eta sinets-ezina, era be-
rean, Londrestik zabaltzen 
zen atentatuari buruzko iriz-
kera. 

Estatuetako «kantzilergoak», Washingtongoa 
barne, sutan omen zeuden: «garbi agertu baita», 
azkenean, IRAk «ez zuela bakea nahi». Eta, 
nola ez, berehala eman zitzaion antena «Rev. 
Paisley» apaiz ezagunari, honek bere behazun 
guztia irlandar abertzaleen kontra isur zezan. 

Berehala, nola ez, «IRA barruko istiluak» ai-
patu ziren: ekintza hori «eszisio» baten ondorio 
izan zitekeela. 

Baina Gerry Adams-en agiria zabaldu zuten 
orduan: eta, harritzekoa omen, Adamsek ez 
omen zuela IRA gaitzetsi... Hori bai eskandala-
garria! 

Orain, hain zuzen, «bakerako bidea hartua» 
zelarik (horra hor froga nagusia: britaindar le-
gearen barruko hauteskunde-deia airean baitze-
goen!), hango «biolentoek» berriro ere odola 
isurarazi. 

Hamazazpi hilabete ez baitira aski: hama-
zazpi milaz itxarotea hobe; artean britaindar 
legea ezartzen delarik. 

«Herriek oro dute Auto-Determinatzeko es-
kubidea», dio Demokraziaren lehenengo pun-
tuak. Herri guziek, bai; irlandar herriak ezik. 

Badago bigarren salpuespen bat, barka: txe-
txeniar herriak ez baitu merezi eskubide hori. 

Hirugarren salbuespena, irakurleak asmatuko 
du. 



1996 OTSAILA . 24 LARUNBATA 

De mequetrefes y patriotas 
José Luis ALVAREZ ENPARANTZA «TXILLARDEGI» / Escritor y lingüista 

Estabamos en el Hotel Alcalá, 
de Madrid, en la sala «Basque» 

e n que se consumó el atentado 
que llevaría a la tumba a Josu 
Muguruza. Utilizando los im-

pactos dejados por las balas en 
las paredes del comedor, como 
puntos seguros de fin de 
trayectoria de las balas, y ma-
terializando las trayectorias 
por medio de lices, le llegó el 

t urno a Idigoras. 
«Señor Idigoras —dijo 

Garzón— siéntese usted ahora 
en la silla que ocupaba el día 
de la cena, y en la posición 
exacta en que se encontraba 
cuando oyó los primeros 
tiros». 

F ue Idigoras a su silla. No 
podía sentarse, ya que se lo 
impedía la cuerda que pasaba 

exactamente por el punto en que debía 
colocar su cabeza. 

«No es posible que usted estuviera 
ahí, señor Idigoras» —decía Garzón. 

Reflexionó Jon unos instantes: «Sí es 
posible, sí, porque al oír el primer dis-
paro eché mi cabeza hacia atrás, para 
intentar entender lo que ocurría». La liz 
que materializaba la trayectoria de la 
bala rozaba estrictamcnte el rostro de 
Idigoras. 

Jon se había librado por milímetros. 
Había quedado claro que los agresores 
habían intentado matar también a Idi-
goras (además de Muguruza y Es-
naola). 

Han pasado seis años. Y ahora le ha 
tocado a Idigoras dialogar otra vez con 
el célebre juez. Pero esta vez ha ido 
por la fuerza, y acusado explícitamente 
de colaboración con banda armada. 

Y como Jon nos tiene acostumbrados 
a cargar sobre sí los mayores riesgos y 
las más altas responsabilidades, durante 
lustros y más lustros de lucha, con en-
tereza y valor impresionantes (y hasta 
con un toque de ironía desdramatiza-
dora), tampoco ahora se inquieta nadie 
excesivamente ante su ingreso en Al-
calá-Meco. Y ya ni nos extrañamos de 
que haya sido la llamada Ertzaintza la 
que lo haya capturado en Zornotza, 
para proceder a su entrega inmediata 
en Madrid a la Policía española. 

Ahora sí que ha quedado definitiva-
mente clara la misión de Atutxa: la 
ultra colaboración regional al servicio 
de las jefaturas españolas. 

Repetimos 
que el 

proyecto 
España no 

nos interesa, 
ni en positivo 

ni en 
negativo, ni 

como pasado 
imperial ni 

como futuro 
policíaco. 

Tenemos más 
que suficiente 

con siglo y 
medio de 

cohabitación 
forzosa y 
dúplex 

Por eso debe quedar claro que no 
sólo la Mesa Nacional de HB se aver-
güenza de nuestra Policía Autónoma, y 
se solidariza plenamente con Idigoras, 
sino que también otros muchos millares 
de abertzales (incluido, por supuesto, 
quien redacta estas líneas) se sienten 
identificados con Jon, abnegado gudari 
y modelo de militante abertzale. 

Así resulta verdaderamente grotesco 
que un arrepentido de la izquierda 
abertzale navarra, títere de medio a 
medio, y disciplinado vocero del ven-
trílocuo Arzalluz, haya intentado vili-
pendiar a Idigoras. Pero sólo ofende 
quien puede, y nuestro querido y admi-
rable Jon no ha sufrido ni un rasguño 
del mequetrefe prófugo. 

Todo un conjunto de síntomas con-
vergentes indica que nuestro pueblo ha 
entrado en una nueva fase. Fase que 
sólo los abertzales miopes (que los hay) 
pueden considerar peor que el confu-
bernio Vascongadista que hemos pade-
cido estos últimos años, y del que han 
sido máxima expresión el Pacto de 
Ajuria-Enea y la colaboración desver-
gonzada con los jefes del GAL. 

La integridad de Idigoras, y de todos 
los gudaris que se pudren poco a poco 
en las cárceles y en la deportación, 
choca frontalrnente con la chapuza ga-
naperras del tinglado autonómico. Los 
chupópteros ni entienden a Jon. 

Hay, con todo, quien abriga espe-
ranzas irracionales ante las bravatas 
verbales del PNV en período electoral. 
Veinte años de praxis política no les 
bastan para entender, por aquello de 
que para los tontos no hay gloria, ni 
para los vendidos otra cosa que chan-
chullos y pufos. 

Otros siguen gargarizándose con la 
palabra «Auto-Determinación», al 
mismo tiempo que despotrican de todos 
nosotros, y comparten a diario mantel, 
prebendas y cama con los amigos de 
González. 

También nosotros decimos «aski». 
AUNQUE por razones evidentemente an-
tagónicas. Repetimos que el proyecto 
España no nos interesa, ni en positivo 
ni en negativo, ni como pasado impe-
rial ni como futuro policíaco. Tenemos 
más que suficiente con siglo y medio 
de cohabitación forzosa y dúplex. Ese 
es el mensaje independentista de Jon, y 
el nuestro también. 

El pueblo vasco, como todos los 
demás, tiene derecho a su Auto-Deter-
minación e Independencia. 

Y nada nos impedirá llegar a ellas. 



DOMINGO 3 . MARZO 1996 

Denok arriskutan 
JOSE Luis ALVAREZ / Hizkuntzalaria 

ONGI ulertu baldin badut hauxe bi dira 
galderak: Zertan dira Europako hiz-
kuntza txikiak? edota zehazkiago, 

zertan dira Europako hizkuntza minorizatuak?. 
Eta erantzuna ziplo datorkit; denok daude desa-
gertzeko bidean, hizkuntza zeltikoak oro, korsi-
kera, frixiera, Errumaniako alemana, hipar 
Suediako suemiera e.a. luze bat, denok arris-
kutan. Zergatik hori? beren lurraldeetan hiz-
kuntza normalizatuak ez direlako. Edozein hiz-
kuntzari, edozein diot berriro, giza harremane-
tarako baliabide egokia izateko aukera bukatzen 
bazaio, funtzio normaletan erabilgarria izatea 
debekatzen bazaio, hiltzera kondenatzen da. 
Texas eta New-Mexico estatubatuar estatuetan 
adibidez, gaztelania, Espainiako hizkuntza ber-
bera arriskutan dago, gazteek alde batera uzten 

dute gurasoen hizkera eta ingeles hutsez min-
tzatzen. Era berean, frantsesa, Frantziako bera 
beraz, galtzear dago gaur Luisianan, Aostan eta 
Kanadako probintziarik gehienetan. Gauza bera 
gertatzen zaio nederlanderari Frantzia aldeko 
Flandrian, baina ez Holandan; eta berdin sue-
dierari Suomiko kostaldean, baina ez Stock-
holmen. Euskarari buruz, hortaz, Unamunok 
botatakoak eta espainolisten artean bero-bero 
txalotuak faltsuak dira errotik. Gizarte fun-
tziorik gabe kokatzen den hizkuntzak etorki-
zunik ez du. Bere eskualde propio eta normali-
zaturik gabe geratutako hizkuntzak akabo. Gar-
bikiago esanda, eta gizarte elebitasun 
orekatuaren mitologiatik at, bai euskara, bai 
gaztelania bai beste edozein mintzaira kitto. 
Elebitasunik gabe, kaput. 


